CYNGOR  CYMUNED  TRAWSFYNYDD  COMMUNITY  COUNCIL
 


COFNODION  O’R  CYFARFOD  A  GYNHALIWYD  AR  2  CHWEFROR  2022

Yn bresennol:		Y Cadeirydd Hefin Jones.

Y Cynghorwyr:	Elfed Wyn ap Elwyn, Aron Roberts, Enid Roberts, Annest Smith, Dewi Williams,         Idwal Williams. 

Hefyd yn bresennol:	Karen Hughes (Swyddog Ariannol)
			PCSO Delyth Edwards (Heddlu Gogledd Cymru)

Ymddiheuriadau:	Richard Davies, A. Huw Jones, Helen W Jones, Keith O’Brien, Elfed Roberts.

Gan nad oes Clerc ar hyn o bryd cymerwyd y cofnodion gan y Swyddog Ariannol.


2213 – ADRODDIAD  YR  HEDDLU

Cafwyd adroddiad gan PCSO Delyth Edwards ar y digwyddiadau diweddar yn y pentref.  Mae PC Woodall o Porthmadog yn delio gyda difrod Cofeb Hedd Wyn.  Mae ymholiadau yn parhau am y fandaliaeth a’r tân yn y toiledau cyhoeddus.  Mae PCSO Delyth Edwards wedi bod mewn cysylltiad a chwmni o Widnes sydd yn gweithredu ar ran y DVLA i drafod y broblem o gerbydau heb MOT a trethi yn y pentref.  Adroddodd bod gan y cwmni hawl i ‘glampio’ unrhyw gerbyd sydd wedi ei barcio ar y ffordd a sydd heb dreth neu HOS am dros 62 diwrnod.  Cadarnhaodd ei bod yn bwriadu cysylltu ymhellach gyda’r cwmni a chadw golwg ar y sefyllfa.

Bu i’r Cadeirydd ddiolch iddi am fynychu y cyfarfod ac am ei hadroddiad a bu iddi adael y cyfarfod.


2214 – COFNODION

Cyflwynwyd, cadarnhawyd a llofnodwyd y cofnodion fel rhai cywir gan y Cadeirydd yn amodol ar faterion yn codi o gofnodion y cyfarfod a gynhaliwyd ar 5 Ionawr 2022.  

2215 – MATERION  YN  CODI  O’R  COFNODION
1401(3b) a 2191(1) – Garej Lôn – Derbyniwyd ebost gan Liz Saville Roberts yn atodi ymateb Cyngor Gwynedd iddi ar y 13 Ionawr yn cadarnhau y byddent yn ymateb ar ddechrau yr wythnos ganlynol fan bellaf ond nid oedd gohebiaeth pellach.  

1774(4) Gardd Sylvia Crowe, Sgwar y Ddraig a’r Adeilad Man Gwylio – Dim adroddiad pellach.

1842(2) a 1878(7) – Cyflymder a Goleuadau Stryd Bronaber – Adroddodd y Cynghorydd Elfed Wyn ap Elwyn bod ganddo gyfarfod gyda Bro Cast ar y 3 Chwefror a bydd yn trafod y mater.

1962 (1) a 2138 - Adeiladau Cyhoeddus y Pentref –  Dim adroddiad pellach.

2024 (4) Damweiniau ar ffordd A470/A4212 – Adroddodd y Cynghorydd Elfed Wyn ap Elwyn bod ganddo gyfarfod gyda Bro Cast ar y 3 Chwefror a bydd yn trafod y mater

2068 (2) Mynwent Pen Cefn – Adroddwyd nad yw Guto Tomos wedi ail ddechrau gweithio ar hyn o bryd.

2085 (3) Llys Ednowain – Adroddwyd nad yw Traws-Newid wedi trefnu cyfarfod hyd yma.


[bookmark: docs-internal-guid-c90ce644-7fff-971e-88]2092 (4) – Parcio ger yr Ysgol – Gan nad oedd yn bosib i’r Cynghorydd Elfed Roberts fynychu y cyfarfod yr oedd wedi anfon ebost yn atodi ymateb Cyngor Gwynedd i’w gais am gyfarfod gydag Andrew Gregson oedd yn nodi nad yw yn ei waith ar hyn o bryd oherwydd materional personol.

2092 (6) Llysiau’r Dial (Japanese Knotweed) – Derbyniwyd ateb gan y Dref Werdd yn cadarnhau bod y gwaith ar eu rhestr.

2099 (6) Marciau Gwyn – Gan nad oedd yn bosib i’r Cynghorydd Elfed Roberts fynychu y cyfarfod yr oedd wedi anfon ebost yn atodi ymateb Cyngor Gwynedd i’w gais am gyfarfod gydag Andrew Gregson oedd yn nodi nad yw yn ei waith ar hyn o bryd oherwydd materional personol.

2107 (2) Dalgylch Ysgolion – Cadarnhaodd y Cynghorydd Annest Smith ei bod yn paratoi ymateb. 

2120 (3) Dwr yn llifo ar draws ffordd Penstryd a Pant Glas – Adroddwyd bod y ffordd wedi ei marcio a bod ‘cones’ wedi eu gosod ar y safle ers tua 2 fis bellach.  Adroddwyd nad oedd Adrian Williams wedi ymateb i ebost y Cyngor.  Cytunwyd anfon ebost pellach iddo.

2126 (3) Biniau Halen – Gan nad oedd yn bosib i’r Cynghorydd Elfed Roberts fynychu y cyfarfod yr oedd wedi anfon ebost yn nodi bod Cyngor Gwynedd yn awyddus i dreialu y cynllun ‘gritio’ y ffyrdd bach a’r strydoedd cefn trwy ddefnyddio contractwyr/ffermwyr lleol.

2150 (1) Stryd Gefn Bro Prysor (rhwng 1 a 6) – Adroddwyd bod y broblem yn gwaethygu gyda 7 cerbyd ar y safle yn ddiweddar.  Cytunwyd aros am ymateb pellach gan Adra.

2161 (2) – Cae o dan Bryn y Gofeb a’r wal derfyn – Cytunodd y Cynghorydd Dewi Williams i gael golwg ar y safle.

2161 (8) – Llwybr o Stesion i Blaen Cwm – Adroddodd y Cynghorydd Elfed Wyn ap Elwyn ei fod wedi trefnu i gael sgwrs gyda Peter Rutherford yn ystod yr wythnos ganlynol. 

2161 (9) – Pergola Gardd Salem/Sgwar y Pentref – Yr oedd y Cynghorydd Enid Roberts wedi cael prisiau ‘planters’ ond cytunwyd y byddai wal gerrig wedi llenwi gyda pridd yn fwy gweddus ar gyfer y safle.  Cytunodd y Cynghorydd Dewi Williams i drafod y gwaith gyda Robert Williams.

2171 (1) Swydd y Clerc – Cytunwyd gadael yr hysybseb yn y Llafar Bro hyd nes bod y swydd wedi ei llenwi.  Cytunwyd hefyd cysylltu gyda cynghorau cyfagos i holi os byddai eu clercod hwy a diddordeb yn y swydd a Cyngor Bethesda gan eu bod yn rhannu clerc gyda cynghorau eraill.

2176 (1) - Mynwent Pencefn – Adroddwyd gan nad yw’r 2 hysbysfwrdd newydd yr un maint a’r hen rai mae angen gwaith ychwanegol i’w gosod.  Cytunodd y Cynghorydd Idwal Williams i wneud y gwaith.

2177(4) – Parc Bryn Glas – Adroddwyd bod y gwaith wedi ei wneud a bydd Gwasanaethau Tir a Choed yn trin y safle gyda chwyn laddwr pan fydd angen.  Cytunodd y Cadeirydd a’r Is-gadeirydd i dorri y gangen sydd yn gwyro drosodd o dir Bryn Hyfryd Stores.

2182(1) – Lloches Bws Maes Gwyndy – Derbyniwyd ebost dyddiedig 27 Ionawr gan Cyngor Gwynedd yn cadarnhau y bydd y panel ychwanegol yn cael ei osod ar y lloches ar y 15 Chwefror a bydd y contractwr yn sortio y broblem dwr yn fuan.  



2184(1) - Fandaliaeth Cofeb Hedd Wyn – PCSO Delyth Edwards wedi adrodd ar y sefyllfa bresennol a cytunwyd aros am adroddiad pellach.

2184(3) – Dogfennau y Cyngor gan y cyn Glerc – Cadarnhaodd y Cadeirydd ei fod eisoes wedi derbyn y dogfennau ynghyd a gliniadur y Cyngor.

2184(4) – Rhiwgoch – Derbyniwyd ebost gan Liz Saville Roberts yn diolch am roi gwybod iddi ac yn gofyn i’r Cyngor adael iddi wybod am unrhyw ddatblygiadau.  Hefyd derbyniwyd ebost gan Dafydd Thomas Awdurdod Parc Cenedlaethol Eryri yn cadarnhau eu bod yn parhau i fonitro’r sefyllfa ac yn trefnu i ail ymweld a’r safle.

2184(6) – Gordyfiant ar y llwybr o amgylch y Llyn/ map o’r Llwybr – Derbyniwyd ebost gan Gwyn Ll Evans Cyngor Gwynedd yn cadarnhau nad yw y llwybr o Gaffi Prysor i Goppa yn rhan o hawliau tramwy cyhoeddus ar y map swyddogol, felly ddim yn rhan o gyfrifoldeb Cyngor Gwynedd nac Awdurdod Parc Cenedlaethol Eryri.  Gan bod Tim Achub Mynydd De Eryri yn cynnal ras o amgylch y Llyn ar y 10 Ebrill mae angen gwneud y gwaith ar frys a gan bod angen torri y gwair a thocio coed i dacluso y llwybr cytunwyd rhoi y rheoliadau ariannol i’r neilltu am y tro a peidio a cheisio am 3 pris a gofyn i gwmni Gwasanaethau Tir a Choed wneud y gwaith.

2185(1) – Datblygu Tai Cymunedol – Adroddwyd bod holiadur bras yn cael ei baratoi ac os oes sylwadau/cwestiynau ychwanegol dylid cysylltu gyda’r Cynghorydd Elfed Wyn ap Elwyn.  Bydd cyfarfod yn cael ei drefnu diwedd Chwefror/ddechrau Mawrth.

2192(1) – Gordyfiant gwrych rhiw Pencefn – Adroddwyd bod Arolygwr Cyngor Gwynedd wedi ymweld ar safle ac mae yn debyg mae y tirfeddianwr oedd yn gweithio ar ei derfyn ar y pryd. 

2198(5) – Y Cynghorydd Bryn Jones – Adroddodd y Cadeirydd ei fod wedi cysylltu gyda’r Cynghorydd Bryn Jones a’i fod wedi cadarnhau ei fod am ymddiswyddo.  Adroddwyd nad oes unrhyw rybudd swyddogol wedi ei dderbyn.

2205(2) – Clerc dros dro – Adroddwyd bod Mel ap Owain Un Llais Cymru wedi cadarnhau bod gan y Cyngor yr hawl i roi rhodd ariannol i’r Clerc dros dro os ydynt yn dymuno.  Cytunwyd trafod y mater ymhellach pan fydd swydd y Clerc wedi ei llenwi.

2211(1) – Toiledau Cyhoeddus – Adroddwyd bod y toiledau dynion a merched wedi eu difrodi trwy fandaliaeth a tân.  Yr oedd PCSO Delyth Edwards wedi cadarnhau yn ei hadroddiad bod yr Heddlu yn parhau i wneud ymholiadau. Gan nad oedd Cyngor Gwynedd wedi gadael i’r Cyngor Cymuned wybod am y digwyddiad yn syth a gan bod amser wedi mynd heibio nid oedd yn bosib gweld os oedd tystiolaeth ar gamerau CCTV y Ganolfan Iechyd gan bod y system yn ail-recordio ar ol 12 diwrnod.  Cytunwyd y dylai’r Cadeirydd gysylltu gyda Kevin Jones i uwchraddio y system ar gost o £60.  Cytunwyd ymhellach gofyn i Bethan Pugh adael i’r Cyngor wybod os bydd digwyddiad tebyg yn y dyfodol.  Cytunwyd hefyd gysylltu gyda Chyngor Gwynedd a gofyn os ydynt yn ystyried gosod cyfleusterau dros dro tra bydd y toiledau wedi cau ac hefyd os bydd y Cyngor Cymuned yn derbyn unrhyw ad-daliad. 

2216 – GOHEBIAETH

(1) 	Cais cynllunio - Adnewyddu ac ymestyn decin blaen Caban 168 Pentref Gwyliau Bronaber  –  cytunwyd derbyn a chefnogi y cais.
(2)	Ebost dyddiedig 19 Ionawr gan Cyngor Gwynedd parthed uwchraddio llochesi bws a/neu gosod sgrin gwybodaeth (Real Time Information) ar lwybr bws y gwasanaeth TrawsCymru T2 yn Bronaber rhwng Mawrth ac Awst 2022.  Cytunwyd y dylid cadw y safle bresennol a gosod sgrin gwybodaeth yno.  Byddai hefyd yn bosib ail-osod y lloches yr ochr arall i’r ffordd (ar safle yr hen flwch ffôn), byddai hyn yn arbed i blant ysgol a defnyddwyr y byssus orfod croesi y ffordd.  Cytunwyd cysylltu a Chyngor Gwynedd gyda’r sylwadau.

(3)	Ebost Cyngor Llandygai yn atodi llythyr Dafydd Gibbard Cyngor Gwynedd yn ymddiheuro am y diffyg ymateb ac yn cadarnhau bod Grwp Tasg wedi ei sefydlu i edrych ar drefniadau ymateb ac yn gofyn am dystiolaeth gan Gynghorau.  Cytunwyd anfon gwybodaeth.
(4)	Ebost Tim Achub Mynydd De Eryri yn rhoi gwybod am y ras o amgylch y Llyn ar y 10fed Ebrill. 
(5)  	Swyddfa Archwilio Cymru – Ffioedd Archwilio.


2217 – ADRODDIAD  ARIANNOL

(1)	Cadarnhawyd a derbyniwyd yr adroddiad ariannol a gyflwynwyd gan y Swyddog Ariannol.  


Nid oedd materion ar i’w trafod ar y pryd.


2218 – MATERION  AR  GYFER  Y  CYFARFOD  NESAF

(1)	Baw cŵn - y Cynghorydd Enid Roberts

(2)	Cynnal cyfarfodydd y Cyngor yn y Neuadd - y Cynghorydd Dewi Williams

(3)	Ceisiadau ariannol - y Swyddog Ariannol


2219 – ADRODDIADAU O’R CYFARFODYDD YN YSTOD Y MIS

(1)	Cais cynllunio - Trosi a newid defnydd beudy yn annedd fforddiaddwy a uned llety gwyliau tymor byr ynghyd gosod tanc septig a gwaith cysylltiol - Wern Gron, Trawsfynydd – cytunwyd derbyn a chefnogi y cais.
[bookmark: _GoBack](2)	Llywodraethwyr Ysgol Bro Hedd Wyn - cafwyd addroddiad gan y Cynghorydd Idwal Williams oedd wedi mynychu cyfarfod ar y 19 Ionawr.  Mae 55 o blant yn mynychu yr ysgol ar hyn o bryd.



CYFARFOD  NESAF  2  MAWRTH  2022
